
M
ber a yeridzi Jesus Christ N’awoo mfe apem
ebien a w±ab≥sen k± dze rekaa No no, y≥ma
h≥n dasegye w± N’abrab± a onnyi kãbea na

No werdam af±rb± k≥se no tum a ±mmb±adze ho d≥, ±y≥
nokwar. Obiara nnyaa nhy≥do nwanwa w± h±n a
w±atsena ase nyina na h±n a w±b≥tsena ase nyina do, kã
No nko, w± asaase do .

∞no nye Jehovah K≥se no w± Ahy≥mu Dadaw no mu,
Messiah no w± Fofor no mu. N’Egya N’akwankyer≥ mu
no, ∞no na ±y≥≥ asaase b±fo. ‘’W±nam no do y≥≥ adze
nyina; na woennkwetsi no anny≥ biribiara a w±y≥e’’
(John 1:3). Kaansa ±anny≥ b±n, naaso wonumaa No ama
∞ahy≥ tseneneey≥ nyina mã. ∞no ‘’okyinii y≥≥ yie’’
(Ndwuma 10:38), naaso wobuu no enyimtsia w± ho. Nna
N’as≥mpa y≥ asomdwee na nsiesie ns≥m. ∞tot±e ser≥≥
obiara d≥ ondzi Ne fasusu do. Otuu anam±n kwan w±
Palestine atsemp±n no do, saa yarba, maa enyifurafo hun
adze na Onyaan ewufo no. ∞kyer≥kyer≥≥ mfesantsen
nokwar ho ns≥m, h≥n ±nnkyebo asetsena ansaana y≥reba
asaase do no ho nokwar, h≥n abrab± w± asaase do no
botae, na mbr≥ Nyame ne mbabanyin na mbabaa h±n
ndaamba mpontu b≥y≥ w± abrab± a ±reba no mu.

∞hy≥≥ sacrament no ase d≥ nkaa w± No werdam af±rb±
k≥se no ho. W±kyeer no na w±dze dasekrum buu no f± dze
dwedwee d±m tutuw h±n akoma na wobuu no okumf±
w± Calvary mbeamudua do. ∞dze No nkwa mae dze b±±
werdam maa adasa nyina h±n b±n. ∞y≥≥ nsiananmu
aky≥dze k≥se maa h±n a w±b≥tsena asaase do nyina .

Y≥gye dase enyidzi mu d≥ N’abrab±, a adasa nyina
abak±s≥m gyina do no, annhy≥ ase w± Bethlehem, eso
oennwie w± Calvary do. ∞no nye Egya N’Abakan, ∞ba
Kortonoo a W±woo No honam mu no, Wiadze Pomfo.

∞soeree fi owumaa mu ‘b≥y≥≥ h±n a w±adeda mu
eduaba kan.’’ (1 Corinthfo 15: 20). D≥ Ewuradze a
∞aso≥r no, ∞k≥seraa h±n a ∞d±± h±n w± Ne ±nnkyebo
abrab± mu no. ∞k±soom No ‘’nguan bi so ‘’(John 10:16)
w± tsetse America man mu. H≥n wiadze mu no, ∞no
na N’Egya puee Joseph Smith do, a ±dze ‘’ efisiesie
mber pa amay≥’’ a w±ab± ho anohoba dada no b±b±±
adze. (Ephesusfo 1:10).

Nk±nhy≥nyi Joseph kyer≥≥w w± Christ ∞tseasefo no
ho d≥: ‘’Nna n’enyiwa tse d≥ gyaframee; ne tsir nhwi no
y≥ fufuw d≥ esukwanky≥ba kor≥ngyenn; n’enyim hyer≥≥n
boor ewia ne kan do; na ne ndze y≥≥ d≥ nsu k≥se a ±repem
kyirididi ne gyegye, Jehovah no mpo a ±rekã d≥:

‘’Emi nye ahy≥ase nye ewiei; Emi nye nyia a ±tse
ase, Emi nye nyia a wokum no no; Emi nye hom
ntamugyinafo ma Egya no’’ (N & A 110:3–4).

Nk±nhy≥nyi no sanee paa mu kãa No ho as≥m d≥:
‘’Na afei, dasegye pii a w±dze ama w± no ho no, iyi nye
dasegye a odzi ekyir koraa, y≥gye dase w± no ho d≥:
∞tse ase!’’

Osiand≥ yehun no, d≥ ±w± Nyame n’abanyimfa; na
y≥tsee ndze a ±regye dase d≥ ±no nye Egya ne Ba a ∞woo
no Kor no.

‘’Na ±nam no do, na w±nam no mu, na ±noara so na
∞b±± wiadze, na h±n a w±tse do nyina y≥ Nyame ne
mbabanyin na mbabaa’’ (N & A 76:22–24)

Y≥paa mu kã w± enyidzi ns≥m mu d≥ N’as±fodzi na
N’As±r w±aasan no ananmu w± asaase do. . . . .’’ W±dze
. . .  esi asomafo nye nk±nhy≥fo no fapem do, a Christ
Jesus nankasa nye kutuwdo-bo tsitsir ‘’ (Ephesusfo 2:20)

Y≥gye dase d≥ da bi ∞b≥san aba asaase do. ‘’Na
w±b≥da Ewuradze n’enyimnyam edzi, na adasa nyina
ab± mu ehu’’(Isaiah 40:5). ∞b±hw≥ asaase do d≥ Ahemfo
Hen na Oedzi hen d≥ Ewuranom Ewuradze, na
anankroma nyina b±kotow na takyer≥ma nyina b≥kasa
ay≥yi mu w± N’enyim. H≥n mu kor biara begyina
N’enyim ma Oebu h≥n atsen d≥ mbr≥ h≥n ndwuma na
h≥n akoma n’ap≥dze tse.

Y≥gye dase, d≥ N’Asomafo a w±ahy≥ h≥n as±fo w±
kwan a ±tsen mu no . . . . . d≥ Jesus nye Christ ∞tseasefo
no, Nyame ne b≥kyebo Ba no. ∞no nye ∞hen k≥se
Immanuel no, a nd≥ Ogyina N’Egya N’abanyimfa. ∞no
nye kan no, nkwa no, na wiadze enyidado no. No
kwan nye anam±n kwan a ±tsen k± enyigye w± abrab±
yi mu na onnyiewiei nkwa w± wiadze a ±reba no mu.
Y≥da Nyame ase w± Ne Ba kr±nkr±n aky≥dze a onnyi
kãbea no ntsi.

CHRIST ∞TSEASEFO NO
Asomafo h±n Dasegye

